
Shri Vivekanandavandana

శ్రీవివేకానన్దవన్దనా  

(సప్తర్షి -మణ్డలస్య  శ్రేష్ఠర్షి   -వివేకానన్దస్య  శ్రీపాదపద్మేషు
సప్తశ్లోకసమన్వితః  సామాన్యాతిసామాన్యః పూజార్ఘ్యః )
నమామి వన్ద్యం  వివేకానన్దం  ధరాహృదయారవిన్దమ్  ।
విశ్వచన్దనం  నిఃస్వనన్దనమోఙ్కారనాదవిన్దమ్   ॥ ౧॥
నవధర్మధురం భవమర్మచరం మథిత మనోమకరన్దమ్  ।
ప్రేమపథకరం  క్షేమశతధరం రణిత బ్రహ్మానన్దమ్   ॥౨॥
స్థిరశాన్తితరం  చిరభ్రాన్తిహరం   మర్దితద్వేషద్వన్ద్వమ్   ।
రోచనఋషివరం మోచనతత్పరం కర్తితభవభయబన్ధమ్  ॥ ౩॥
శోకభఞ్జనం  లోకరఞ్జనం  పరదోషదర్శనానన్దమ్  ।
గుణిగణ-గఞ్జనం  మునిజనఖఞ్జనం  పూతపారిజాతగన్ధమ్  ॥ ౪॥
న్యాయవరదణ్డం  ధ్యేయపరచణ్డం  హసనోత్ప్రఫుల్లగణ్డమ్   ।
ధృతబ్రహ్మాణ్డం   హృతమార్తణ్డం  సప్తర్షిమణ్డలమణ్డమ్    ॥ ౫॥
శారదానయనం వరదాతనయం నరనారాయణచన్ద్రమ్  ।
కల్మషకన్టం  రామకృష్ణకణ్ఠం   వేదవాణీమధుమన్ద్రమ్  ॥౬॥
జీవశివదాసం క్లీవజననాశం  నవయుగప్రాణస్పన్దమ్   ।
నమామి వన్ద్యం  వివేకానన్దమాలోకామృతస్కన్దమ్   ॥ ౭॥
॥ ఓం శాన్తి ॥
ఇతి డాॅ రమాచతుర్ధురిణ్యావిరచితా  “శ్రీవివేకానన్దవన్దనా   ”

(శ్రీవివేకానన్ద  సప్తమీ ) సమాప్తా ।
Proofread by Aruna Narayanan

